
İQTİSADİYYAT

Azərbaycanın rəqəmsal gələcəyinin iqtisadi modeli 
3rezident İlham Əliyevin sədrliyi ilə keçirilən “Azərbaycanın yeni rəqəmsal 

arxitekturası” müşavirəsində ölkəmizin rəqəmsal inkişafına dair əsas 
strategiyalar və prioritetlər müzakirə edildi. glkə başçısı çıxışında rəqəmsal 
inkişafı uzunmüddətli iqtisadi artımın mühərriki kimi dəyərləndirdi və süni 
intellekt, data mərkəzləri və genişmiqyaslı rəqəmsallaşmanın ölkənin rəqabət 
qabiliyyətini müəyyən edəcəyini vurğuladı. Həmçinin rəqəmsal layihələrin 
koordinasiyası üçün tədbirlər planı hazırlanması və hər dövlət orqanının 
rəqəmsal transformasiya üzrə məsul şəxslər təyin etməsi tapşırıldı.

Müşavirədə vurğulandı ki, təhsil sis-
teminin süni intellektə uyğunlaşdırılması, 
dövlət idarəçiliyində süni intellekt alətlə-
rinin tətbiqi zəruridir. Xarici tərəfdaşlıqlar 
da strateji önəm daşıyır: ABŞ­la Strate-
ji Tərəfdaşlıq Xartiyası data mərkəzləri, 
rəqəmsallaşma və süni intellekt sahələ-
rini əhatə edir. Eləcə də hökumətlərarası 
səviyyədə yeni texnologiyalar, məlumat 
mərkəzləri və süni intellekt layihələrinin 
həyata keçirilməsinə yönəlir. Təsadüfi de-
yil ki, dünən ABŞ­ın Azərbaycandakı səfir-
liyinin açıqlamasında “Google” şirkətinin 
“Gemini” süni intellekt modelinin rəsmi 
olaraq Azərbaycan dilində istifadəyə veril-
məsi bildirilib. Qeyd olunub ki, bu məsələ 
ABŞ və Azərbaycan arasında texnologiya 
və innovasiya sahəsində artan tərəfdaşlığı 
əks etdirir. 

2024­cü ildən “Google Gemini” dün-
yanın aparıcı süni intellekt əsaslı çatbotla-
rından biri olub. Onun Azərbaycan dilində 
qlobal istifadəyə verilməsi ABŞ–Azərbay-
can arasında texnologiya və innovasiya 
sahəsində artan tərəfdaşlığı əks etdirir və 
2025­ci ilin avqust ayında süni intellekt 
üzrə əməkdaşlığı vurğulayan ikitərəf-
li sazişə əsaslanır. “Gemini 3”ün qlobal 
təqdimatı çərçivəsində Azərbaycan dili 
əlavə olunan 23 yeni dildən biridir ki, bu 
da Azərbaycanın qlobal rəqəmsal ekosis-
temdə rolunu önə çıxarır. Tam internet və 
mobil dəstəklə “Gemini” öyrənmə, yaradı-
cılıq və məhsuldarlıq üçün yeni imkanlar 
yaradır.

ABŞ­la yanaşı, Azərbaycanın Avropa 
İttifaqı üzrə 10 ölkə və ötən il Çinlə strateji 
tərəfdaşlıq sənədləri imzalaması isə təcrü-
bi əməkdaşlığın coğrafiyasını genişləndi-
rir.  Nəzərə almaq lazımdır ki, Azərbay-
can dövləti sözügedən sahə üzrə möhkəm 
bünövrəyə sahibdir. Prezidentin 19 mart 
2025­ci il sərəncamı ilə təsdiqlənən “Azər-
baycan Respublikasının 2025–2028­ci 
illər üçün süni intellekt Strategiyası” iqti-
sadiyyatın rəqabətliliyinin artırılması, süni 
intellektin tətbiqi üçün əlverişli mühitin 
yaradılması, kadr potensialının formalaşdı-
rılması və cəmiyyətin məlumatlandırılması 
kimi 4 əsas məqsədi daşıyır. 

Strateji sənəd süni intellektin biznesə, 
dövlət idarəçiliyi və ictimai sektora inteq-
rasiyasına, etik tənzimləmənin gücləndi-
rilməsinə, yüksək performanslı hesablama 
(HPC) və milli data infrastrukturlarının 
inkişafına istiqamətlənib. Strategiyanın 
konkret icra planında 2025–2028­ci illər 
üçün 30­dan çox tədbir, məsul dövlət qu-
rumları, nəticə göstəriciləri və maliyyələş-
mə mənbələri göstərilib. Hədəflər sırasın-
da ölkədə fəaliyyət göstərən süni intellekt 
şirkətlərinin sayının artımı, yüksək səviy-
yəli kadr hazırlığı, innovativ tədqiqatların 
dəstəklənməsi və beynəlxalq normalara 
uyğunluğun təmin edilməsi var.

Daha bir məqam isə şübhəsiz ki, 
“Azərbaycan Respublikasında rəqəmsal 
iqtisadiyyatın inkişafına dair 2026–2029­
cu illər üçün Strategiya”nın təsdiqlənmə-
sidir. Strategiya rəqəmsal transformasiyanı 
koordinasiya etməklə ölkənin İKT, elekt-
ron ticarət, kibertəhlükəsizlik və innovasi-
yalar sahəsində inkişafını hədəfləyir. Stra-

teji sənəd GenAI (generativ süni intellekt) 
istifadəsinin iqtisadi təsiri üçün ambisiyalı 
hədəflər müəyyən edib. 

Strategiyanın əsas təşəbbüsləri Azər-
baycan iqtisadiyyatının rəqəmsal transfor-
masiyasını sürətləndirməyə, innovasiya və 
startap ekosistemini gücləndirməyə, yük-
səkixtisaslı kadr hazırlığını təmin etməyə 
və data əsaslı qərarverməni optimallaş-

dırmağa yönəlib. Bu tədbirlər nəticəsində 
məhsuldarlığın artırılması, rəqəmsal xid-
mətlərin inkişafı, yeni biznes və iş yerlə-
rinin yaradılması, eləcə də Azərbaycanın 
regional rəqəmsal mərkəzə çevrilməsi hə-
dəflənir.

glkə başçısının sədrliyi ilə keçirilən 
müşavirə əslində, Azərbaycanın innova-
siya baxımından qurduğu möhkəm təməl 
üzərində dayanıqlı gələcəyin inşa edilmə-
si məqsədi daşıyır. Məlumdur ki, cənab 
 İlham Əliyevin  dövrün tələblərini və bey-
nəlxalq təcrübəni ölkəmizdə tətbiq etməsi 
artıq ənənə halını halıb. Belə bir vəziy-
yətdə süni intellekt, rəqəmsallaşma kimi 

məsələlərə məsuliyyətli yanaşma regionda 
və qlobal aləmdə ölkəmizin imicini bir qə-
dər də yaxşılaşdıracaqdır.

Müşavirədə də qeyd edildiyi kimi, 
son illərdə rəqəmsal sahələrdə formalaşan 
əlavə dəyər artıq statistik göstərici olmaq-
dan çıxaraq iqtisadi dinamikanın əsas lo-
komotivinə çevrilir. gtən ilin nəticələri də 
bu tendensiyanı aydın şəkildə ortaya qoyur. 

glkəmizdə nəqliyyat sektorunda 5 faizlik 
artım qeydə alınıbsa, informasiya­kom-
munikasiya texnologiyaları sahəsində bu 
göstərici təxminən 8,5 faizə yüksəlib. Bu 
rəqəmlər iqtisadi strukturun mərhələli 
transformasiyasının göstəricisidir. 

Artıq dünya miqyasında rəqəmsal iq-
tisadiyyat ənənəvi sahələri geridə qoya-

raq yeni dəyər zənciri formalaşdırır. Ka-
pital, resurs və insan potensialı getdikcə 
daha çox texnologiya əsaslı platformalara 
yönəlir. Xüsusilə süni intellekt bu prosesin 
mərkəzində dayanır. Hesablamalara görə, 
2030­cu ilə qədər süni intellekt texnologi-
yalarının qlobal iqtisadiyyata təxminən 16 
trilyon ABŞ dolları həcmində əlavə dəyər 
qazandıracağı gözlənilir. Bu isə bəşəriyyə-
tin iqtisadi tarixində yeni mərhələnin baş-
landığını göstərir.

N u r l an  A B D A L O V   

EkVSert rəyi

Bəhruz ƏLİYEV, 
İnformasiya Texnologiyaları üzrə 
mühəndis-tədqiqatçı 

Rəqəmsal arxitektura informasiya 
sistemlərinin, platformalarının və rəqəm-
sal xidmətlərinin vahid və ya xüsusi 
məntiq və standart infrastruktur üzərində 
qurulması kimi mənaları ehtiva edir. Yəni 
rəqəmsal ekosistem yaratmaq anlamına 
gələn ifadələrdəndir. Bəzi kompanentlə-
rini də sadalamaq olar ki, bura Texnoloji 
təbəqə, Məlumat arxitekturası, Təhlükə-
sizlik və etibarlılıq, İdarəetmə və stan-

dartlar kimi anlayışlar daxildir. Rəqəmsal 
arxitekturanı bir növ rəqəmsal onurğa sü-
tunu hesab etmək olar. 

Ona görə də zamanla köhnə sistem-
lərin mərhələli modernləşməsinə ehtiyac 
yarana bilər. Texnoloji yeniliklər və in-
kişaf vahid standartlara uyğunlaşma və 
kadrların təkmilləşdirilməsini də istisna 
etməyə bilər. Data mərkəzlərinin qu-
rulması həm də milli kibersüverenliyin 
predmentlərindən biridir. 

Daha sürətli xidmətlər, regional data 
hub olma potensialı, Bulud xidmətləri 
bazarının inkişafı kimi məsələlərdə ciddi 
faydaları ola bilər. Eyni zamanda, məlu-
matların ölkə daxilində saxlanması, Xa-
rici platformalardan texnoloji asılılığın 
azalması, Kiberhücumlara qarşı daya-
nıqlılıq, süni intellekt alətləri serverlə-
rinin yerləşməsi kimi məsələlərdə ciddi 
xidmət edə bilər. Bütün bu anlayışlar və 
məsələlər əslində rəqəmsal dəyər ifadə 
edir. Bu da dünyanın texnoloji inkişafının 
gətirdiyi inkaredilməz və əhəmiyyətli bir 
dəyəridir.

“Əsrin müqaviləsi”nin 
baş quruculuq meydanı

�əYYəli ��Fi VəhiIəGə�

“bp­Azərbaycan” şirkətinin məlumatı-
na əsasən, 2025­ci ildə “Əsrin müqaviləsi” 
çərçivəsində tikinti­quraşdırma, qazma və 
hasilatla bağlı əməliyyatlar uğurla davam 
etdirilib. İl ərzində konsorsium iştirakçıları 
tərəfindən “Azəri­Çıraq­Günəşli” layihəsi-
nin əməliyyat tədbirlərinə 564 milyon dol-
lar, əsaslı məsrəflərinə isə 1 milyard 288 
milyon dollar xərclənib. 

Yeri gəlmişkən, ötən il AÇG layihəsi 
üçün əlamətdar hadisələrlə yadda qalıb. 
Fevralın 18­də “Mərkəzi Azəri” platfor-
masından ilk neftin əldə edilməsinin 20 ili 
tamam olub. Xatırladaq ki, “Əsrin müqa-
viləsi”  çərçivəsində böyük  neft hasilatına 
başlanması üçün imkan yaratmış həmin 
platformadan indiyədək, ümumilikdə, 1,2 
milyard barel (157 milyon ton) neft hasil 
edilib. Bu nəticə ilə “Mərkəzi Azəri” AÇG 
platformaları arasında ən yüksək hasilat 
göstəricisinə malikdir. Dekabrın 30­da 
isə “Qərbi Azəri” platformasının 20 yaşı 
tamam olub. Həmin platformadan isə in-
diyədək 1 milyard bareldən (142 milyon 
ton) çox neft hasil edilib.

2025­ci ildə “Azəri­Çıraq­Günəşli” ya-
taqlar blokunda aparılan 4 ölçülü  yüksək 
dəqiqlikli dənizdibi qovşaqlarla seysmik 
tədqiqat proqramı çərçivəsində əvvəl-
ki ildə əldə olunmuş məlumatların emalı 
uğurla tamamlanıb, növbəti il üçün məlu-
matların toplanması işləri başa çatdırılıb. 
Bundan əlavə, müqavilə sahəsinin “Dərin-

sulu Günəşli” ərazisində bir çox quyularda 
sualtı müdaxilə əməliyyatlarına başlanıb. 

Həmin işlər üçün bp­nin Xəzərdəki 
əməliyyatlarında ilk dəfə olaraq quyuya 
dikborusuz yüngül müdaxilə texnologi-
yası tətbiq olunur. “Blue Ocean” dikbo-
rusuz müdaxilə sistemi kimi tanınan bu 
texnologiya “Oceaneering International” 
şirkətinin sualtı mexaniki zəncir vasitəsilə 
quyuya müdaxilə sistemidir. Bu innovativ 
yanaşma təzyiqin idarə olunması və hasilat 
səviyyəsinin gücləndirilməsi imkanlarının 
səmərəli tədqiqinə və erkən aşkarlanması-
na imkan verəcək, yatağın bundan sonra-
kı potensialının üzə çıxarılmasına kömək 
edəcək.

Yarımdalma qazma qurğularından ası-
lılığı azaltmaq və sualtı müdaxilələrin daha 
erkən həyata keçirilməsini təmin etmək 
üçün bu proqram Xəzərdə ilk dəfə tətbiq 
olunan daha bir yenilikdən–gəmidən icra 
olunan müdaxilə üsulundan istifadə edir. 
Bunun üçün dikborusuz yüngül müdaxilə 
sistemi “Xankəndi” sualtı tikinti gəmisi 
üzərinə inteqrasiya edilib və bütün quyu 
müdaxilələri birbaşa həmin gəmidən icra 
olunur. Bu proqram çərçivəsində dəniz 
əməliyyatlarının cari ilin sonunadək bitə-
cəyi gözlənilir.

bp şirkətinin illik hesabatına əsasən, 
2025­ci ildə AÇG­dən sabit hasilat təhlükə-
siz və etibarlı şəkildə davam edib. gtən il 
7 hasilat platforması vasitəsilə gündə orta 
hesabla 330 min barel və ya ümumilikdə, 
təxminən, 120 milyon barel, yəni 16 mil-
yon ton neft çıxarılıb. Ümumi hasilatın 21 
min bareli “Çıraq”, 90 min bareli “Mərkə-
zi Azəri”, 76 min bareli “Qərbi Azəri”, 43 
min bareli “Şərqi Azəri”, 51 min bareli 
“Dərinsulu Günəşli”, 24 min bareli “Qər-
bi Çıraq” və 25 min bareli “Azəri­Mərkə-
zi­Şərqi” platformalarının payına düşüb. İl 
ərzində AÇG­də ümumilikdə, 147 hasilat, 
49 su və 10 qaz injektor quyusu istismarda 
olub. 

Xatırladaq ki, “Əsrin müqaviləsi”nə 
əsasən, AÇG­dən neftlə bərabər çıxarılan 

səmt qazı təmənnasız olaraq Azərbaycan 
dövlətinə çatır. gtən il Səngəçal termina-
lından, həmçinin “Neft Daşları”ndakı qur-
ğu vasitəsilə gündə orta hesabla 8 milyon 
kubmetr, ümumilikdə isə, 2,7 milyard kub­
metr səmt qazı Azərbaycanın qazpaylama 
siteminə təhvil verilib. Hasil edilən səmt 
qazının qalan hissəsi isə lay təzyiqini sa-
bit saxlamaq məqsədilə yenidən kollektora 
vurulub.

AÇG­də neft hasilatının sabit saxlanıl-
ması məqsədilə konsorsium iştirakçıları 
tərəfindən qazma əməliyyatları da nəzərdə 
tutulmuş qrafikə uyğun davam etdirilib. İl 
ərzində müqavilə sahəsində 10 neft hasila-
tı, 5 su və 1 qaz injektor quyusu, eləcə də 
şlamların yenidən laya vurulması üçün 1 
quyu tamamlanaraq istismara daxil edilib. 

AÇG üzrə mövcud hasilatın pay böl-
güsü sazişinə sərbəst təbii qazla bağlı yeni 
əlavənin imzalanmasından sonra planlaş-
dırılmış ilkin hasilat quyusunun qazılması 
başa çatdırılıb. “Qərbi Çıraq” platforma-
sından təhlükəsiz şəkildə qazılmış həmin 
quyu qiymətləndirmə baxımından da çox 
əhəmiyyətlidir. Çünki buradan əldə edilən 
məlumatlar AÇG­dəki sərbəst təbii qaz eh-
tiyatlarının işlənməsi üçün gələcək planla-
rın hazırlanmasına imkan yaradacaq. 

Bununla yanaşı, 2025­ci ildə quyuda 
qazma işləri uğurla bitmiş və hazırda ha-
silatda olan neft laylarının altında yerləşən 
iki prioritet sərbəst təbii qaz layına–daha 
dayaz Qırmakıüstü Qumlu və daha dərin 
Qırmakıaltı lay dəstlərinə çıxış təmin edi-

lib. Quyu ilk sərbəst təbii qaz hasilatı üçün 
əsas hədəf lay sayılan Qırmakıüstü Qumlu 
lay dəstində qaz ehtiyatlarının mövcudlu-
ğunu təsdiqləyib. Bu laydan hasilata isə 
cari ilin ikinci yarısında başlanması plan-
laşdırılır.

Eyni zamanda, Qırmakıaltı lay dəs-
tində də yüksəktəzyiqli qaz ehtiyatlarının 
mövcudluğu aşkar edilib və cari ilin birin-
ci yarısında bu laydan hasilata başlanması 
nəzərdə tutulur. Lakin bu, sınaq məqsədilə 
aparılacaq qısamüddətli hasilat kimi nəzər-
də tutulduğundan ilin ikinci yarısından 
başlayaraq daha dayazda yerləşən Qırma-
kıüstü Qumlu layından hasilata keçiləcək.

Xam nefti dünya bazarına çıxaran Ba-
kı­Tbilisi­Ceyhan (BTC) əsas ixrac boru 
kəməri, əvvəlki dövrlərdə olduğu kimi, 
2025­ci ildə də fəaliyyətini uğurla davam 
etdirib. “bp­Azərbaycan” şirkətinin ilin 
yekunlarına dair hesabatına əsasən, kon-
sorsium iştirakçıları tərəfindən BTC üzrə 
əməliyyat tədbirlərinə 131 milyon dollar, 
əsaslı məsrəflərinə isə 98 milyon dollar 
xərclənib. 

Hesabat dövründə BTC vasitəsilə ix-
rac olunmuş, təqribən, 27 milyon ton (təx-
minən 207 milyon barel) xam neft və kon-
densat Ceyhan terminalında 283 tankerə 
yüklənərək dünya bazarlarına yola salınıb. 
Bütövlükdə isə, 2006­cı ilin iyun ayında 
istismara verilmiş 1768 kilometr uzunlu-
ğunda olan BTC boru kəməri vasitəsilə 
2025­ci ilin sonunadək 619 milyon tondan 
çox (4,7 milyard barel) xam neft nəql edi-
lib. Xam neft Ceyhanda 6145 tankerə yük-
lənərək dünya bazarlarına göndərilib. 

Hazırda BTC əsas ixrac boru kəmə-
ri, əsasən, Azərbaycandan AÇG nefti və 
“Şahdəniz” yatağından çıxarılan konden-
satı daşıyır. Bundan əlavə, BTC vasitəsilə 
Xəzərin digər regional xam neft və kon-
densat həcmləri (Qazaxıstan, Türkmənis-
tan, SOCAR­ın ölkədə hasil edilmiş digər 
həcmləri) də nəql olunur.

0irba÷Õr YAQUB=A'Ə  

İlin ilk gəlir uğuru 
Yanvar ayında dövlət büdcəsinin icrasında müsbət dina-

mika müşahidə olunub. Bu dövrdə xəzinədarlıq orqanları 
tərəfindən 37 mindən çox ödəniş tapşırığı icra edilib və dövlət 
büdcəsinin gəlirlərinin icrasında yüksək göstəricilər qeydə 
alınıb.

Maliyyə Nazirliyindən  
bildirilib ki, cari ilin yanvar 
ayı ərzində dövlət büdcəsi-
nin gəlirləri 3 milyard 707,3 
milyon manat təşkil edib ki, 
bu da aylıq proqnozu 32 
milyon manat və ya 0,9 faiz 
üstələyib.

Dövlət büdcəsinin gəlir-
lərində İqtisadiyyat Nazirliyi yanında Dövlət Vergi Xidmətinin 
xətti ilə daxilolmalar 2 milyard 50,3 milyon manat təşkil edərək 
proqnozdan 50,3 milyon manat və ya 2,5 faiz, Dövlət Gömrük 
Komitəsi üzrə daxilolmalar 487 milyon manat təşkil edərək proq-
nozdan 2 milyon manat və ya 0,4 faiz, İqtisadiyyat Nazirliyi ya-
nında Əmlak Məsələləri Dövlət Xidməti üzrə daxilolmalar 4,9 
milyon manat təşkil edərək proqnozdan 0,2 milyon manat və ya 
4,4 faiz, sair daxilolmalar 31 milyon manat təşkil edərək proqnoz-
dan 3,1 milyon manat və ya 11,2 faiz çox, Dövlət Neft Fondundan 
transfert isə 1 milyard 70 milyon manat təşkil edərək proqnoza 
qarşı 100 faiz icra edilib. Eyni zamanda, dövlət büdcəsindən ma-
liyyələşən təşkilatların ödənişli xidmətlərindən daxilolmalar 64,1 
milyon manat təşkil edərək proqnoza qarşı 73,1 faiz icra olunub.

Yanvar ayında dövlət büdcəsinin xərcləri 1 milyard 500 mil-
yon manat proqnoza qarşı 1 milyard 437,6 milyon manat məb-
ləğində icra edilib ki, bu da 95,8 faiz təşkil edir.

2026­cı ilin yanvar ayı ərzində icmal büdcənin gəlirləri 4 
milyard 411,9 milyon manat, xərcləri isə 1 milyard 717,5 milyon 
manat məbləğində icra edilib.

XQ

İnformasiya təhlükəsizliyinin 
peşəkarlıq təminatı

Xüsusi Rabitə və İnformasiya Təhlükəsizliyi Dövlət Xidməti 
informasiya təhlükəsizliyi sahəsində çalışan insan resursları-
nın inkişafı, peşəkar bilik və bacarıqların ölçülə bilən meyarlar 
əsasında qiymətləndirilməsi, habelə sahə üzrə əsaslı biliklərin 
sistemli şəkildə idarə olunması məqsədilə İnsan Resurslarının 
İntellektual Qiymətləndirmə Sistemini tətbiq edib.

Yeni Sistem dövlət 
qurumlarında infor-
masiya təhlükəsizliyi 
və texnologiyaları is-
tiqamətində fəaliyyət 
göstərən əməkdaşla-
rının peşəkar hazırlıq 
və bilik səviyyələrinin, 
peşə səriştələrinin və 
funksional bacarıqları-
nın müasir qiymətləndirmə alətləri vasitəsilə yoxlanılaraq qiymət-
ləndirilməsini təmin edir. Qiymətləndirmə nəticələrinə əsasən sözü-
gedən mütəxəssislərin müvafiq səriştə səviyyələrinin yüksəldilməsi 
üçün uyğun təlimlər keçirilərək nəticələrini əks etdirən sertifikatla-
rın təqdim olunması nəzərdə tutulur. Bu yanaşma sahə üzrə peşə-
kar standartların vahid platforma üzərindən formalaşdırılmasına və 
insan resurslarının keyfiyyət göstəricilərinin institusional səviyyədə 
ölçülməsinə xidmət edir.

Sistem vasitəsilə ilkin mərhələdə Energetika Nazirliyi və Stra-
teji Obyektlərinin Mühafizəsi Dövlət Agentliyinin müraciətlərinə 
əsasən həmin dövlət qurumlarının informasiya texnologiyaları sahə-
sində fəaliyyət göstərən əməkdaşlarının sahə üzrə bilik və bacarıq 
səviyyələri qiymətləndirilib. Sözügedən qurumlarının sahə üzrə 
çalışan əməkdaşları üçün ikihəftəlik təlim proqramlarına başlanılıb. 
Təlimlər Bakı Ali Neft Məktəbində yeni istifadəyə verilmiş “İnfor-
masiya Təhlükəsizliyi Testləri” laboratoriyasında həyata keçirilir.

XQ

İsmayıllıda zəlzələ olub
Fevralın 12-də İsmayıllı seysmoloMi stansiyasından 17 kilometr şimal-

qərbdə - İsmayıllı rayonunda zəlzələ qeydə alınıb.

Bu barədə Azərbaycan Milli Elmlər 
Akademiyası nəzdində Respublika Seys-
moloji Xidmət Mərkəzi məlumat yayıb.

Bildirilib ki, maqnitudası 3,2 olan zəl-
zələ yerli vaxtla saat 17:54­də qeydə alınıb.

Zəlzələlərin Tədqiqatı Bürosunun mə-
lumatına əsasən, zəlzələ ocağının dərinliyi 
18 kilometr olub. Yeraltı təkanlar hiss edil-
məyib.

Aygun
Прямоугольник

